
收濇之劑 

當歸六黃湯 治自汗、盜汗。 

原文 

當歸六黃治汗出，耆柏芩連生熟地，瀉火固表復滋陰，

加麻黃根功更異，或云此藥太苦寒，胃弱氣虛在所忌。 

 

註釋 

      醒而汗出，曰：自汗。寐而汗出，曰：盜汗。當歸、黃柏、黃連、黃芩、

生地、熟地等分，黃耆加倍。汗由陰虛，歸、地以滋其陰。汗由火擾，黃芩、柏、

連以瀉其火。汗由表虛，倍用黃耆以固其表。李時珍曰：麻黃根走表，能引諸藥

至衛分而固腠理。 


